ЛАБОРАТОРИЯЛЫҚ САБАҚТАРДЫҢ МАЗМҰНЫ
Модуль 1. Клеткалық деңгейдегі жәндіктер тобы

Тақырып 1. 1 сағат. Қарапайым жәндіктердің құрылысымен танысу. Саркодиналар класы. Сауытты және жалаңаш амебаның кұрылысы, фораминифералардың кұрылысы.

Теориялық бөлімі: Зоологияда қаралатын омыртқасыз жануарлардың дене мөлшері бірнеше мк (микрон)-нан бірнеше см-ге жететін болғандықтан, олардың кұрылысымен лабораториялық сабақтарда танысу үшін  үлкейтіп көрсететін түрлі оптикалық құралдар пайдаланылады. Микроскоп - жай көзге көрінбейтін жануарлар мен олардың жеке мүшелерінің  кұрылысын  зерттеу үшін бірнеше жүз есе үлкейтіп көрсететін құрал. Саркодалылардың көпшілігі еркін тіршілік ететін түрлер. Олар теңіздерде, тұщы суларда, ылғалды топырақта мекендейді. Арасында жануар мен адамның паразиттері аз кездеседі. Негізгі объекті - амеба. Сонымен қатар сауытты амебалар мен теңіз тамыраяқтылары - фораминифералар қаралады.

        Мақсаты мен міндеттері:
Микроскоптың құрылысымен танысу.

Саркодиналар класының өкілдерінің құрылысымен және тіршілік циклымен танысу. Амебаның құрылысымен танысып, суреттерін салу. Цитоплазманың дифференциациясына көңіл аудару. Органоидтарын анықтап (ас қорыту, зәр шығару, денесінің осмос қысымын реттеу, экто- және эндоплазманың кұрылысын салыстыру).

       Құрал-саймандар: Микроскоптар. Tipi амебалар (уақытша препараттар, тұрақты препараттар). Таблицалар

        Әр жұмысқа берілетін аудиториялық сағат көлемі - 1 сағат.

        Есеп беру түрі: ауызша, систематикасын жазу және суретін салу, кесте толтыру.

        Сұрақтар тізімі;

1. Амеба цитоплазмасының ерекшелігі неде?
2. Амебаның қандай органоидтары тіршілік үшін маңызды роль атқарады?
3. Амебаның қүрылысындағы қарапайымдылығы неде?
4. Сұйық заттар, амебаның денесіне қалай өтеді және оның қоректенуі?
5. Амебаның көбеюі?
6. Амебалардың тіршілік ету (өмip сүру) ортасы?
7. Бақалшақсыз амебалардың алуан түpлiлiгi?
8. Паразиттік амебалар және оның маңызы?
9. Цистаға айналудың биологиялық маңызы және ол неге байланысты?
Керекті әдебиеттер тізімі:
1. Дәуітбаева К.Ә. Омыртқасыздар зоологиясы. ҚР жоғары оку орындарының қауымдастығы. Алматы, 2004.
2. Догель В.А. Зоология беспозвоночных. "Высшая школа" М. 1986.
3. Жизнь животных /под ред. Зенкевича Л.А./Просвещение. М., 1968.Том 1-3.
4. Хаусман К. Протозоология. Мир. М., 1988.
5. Дәуітбаева К.Ә., Исадыков Н.С., Минсаринова Б.К. "Омыртқасыздар зоологиясы пәнінің лабораториялық жұмыстарына арналған әдістемелік кұрал". Қазақ университеті, А., 2000.
Талшықтылар класы. Жасыл эвглена. Колониальдық және паразиттік тіршілік ететін талшықтылар.

Теориялық бөлімі: Талшықтылар класына жататын организмдер түрге бай, табиғатта кең таралған қарапайымдылардың тобы. Теңіздерде, тұщы суларда, топырақта, сонымен қатар жануарлар мен өсімдікжегіштердің организмінде паразитті тіршілік етеді. Арасында адам мен жануарлардың қауіпті паразиттері аз емес. Олардың табиғаттағы маңызы зор. Көпшілігі суқоймалардың планктон негізін кұрайды және биоценоздың биогенді зат айналымында маңызды роль атқарады. Жасыл талшықтылар - органикалық заттардың продуценттері, ал гетеротрофты түрлері, консументтер мен редуценттер бола тұра органиканың түзілуіне және оның кейінен минерализациялануына қатысады. Талшықтылар - су экосистемасының қоректік тізбегіндегі маңызды звено және олардан ipi организмдердің қоректік объектсі болып табылады. Олардың денесідегі цитоплазмалық жіңішке талшықтарының саны 1-100 жетеді. Денесінің сыртын пелликула деп аталатын жұқа әрі тығыз қабық қаптайды, ол тұрақты пішін  береді.
Мақсаты мен міндеттері: Талшықтылардың еркін қозғалып тіршілік ететін жеке өкілі ретінде жасыл эвгленаның және паразитті трипонозоманың дене құрылысымен танысу. Қоректену, денесінің осмос жүйесін, қимыл-қозғалысын реттеу органоидтарын және жарық сезгіш көзін қарау. Цитоплазманың экто-және эндоплазмалық қабаттарына көңіл беру. Шар тәрізді вольвокстың колониясымен танысып, клеткаларының ұсақ соматикалық және ipi генеративті болып дифференциациялануына қарау.

Құрал-cаймандар: Тұщы суда тіршілік ететін тipi эвгленалар, трипонозоманың тұрақты препараттары. Фиксацияланған вольвокстер, тұрақты препараттар. Микроскоптар, таблицалар.

Әр жұмысқа берілетін аудиториялық сағат көлемі - 1 сағат.
Есеп беру түрі; ауызша, систематикасын жазу және суретін салу.
Сұрақтар тізімі:

1. Талшықтылардың қозғалыс тәсілі?
2. Цистаға айналу себептері неде?
3. Талшықтылардың дене симметриясы туралы не айтуға болады? Симметрияның түрлері неге байланысты?
4. Талшықтылар мен саркодиналардың айырмашылығы мен ұқсастығы.
5. Зат алмасу, қоректену әдістері және олардың филогенетикалық маңызы. Стигманың функциясы.
6. Трипонозомалардың туғызатын аурулары, табиғаттағы тасымалдаушылары.
7. Вольвокс колониясындағы клеткалардың соматикалық және генеративті болып бөлінуі нені көрсетеді?
8. Вольвокстың жынысты және жыныссыз жолмен көбеюіндегі айырмашылықтары.
Keректі әдебиеттер тізімі:
1. Дәуітбаева К. Ә. Омыртқасыздар зоологиясы. ҚР жоғары оку орындарының қауымдастығы. Алматы, 2004.
2. Догель В.А. Зоология беспозвоночных. "Высшая школа" М., 1986.
3. Жизнь животных /под ред. Зенкевича Л.А./ Просвещение. М., 1968. Том 1-3.
4. Хаусман К. Протозоология. Мир. М., 1988.
5. Дәуітбаева К.Ә., Исадыков Н.С., Минсаринова Б.К. "Омыртқасыздар зоологиясы пәнінің лабораториялық жұмыстарына арналған әдістемелік құрал". Қазақ университет!, А., 2000.
Тақырып 2. 1 сағат. Споралылар типі. Грегаринаның құрылысы және тіршілік циклі. Кокцидия және безгек плазмодиясының тіршілік циклдері.
Теориялық- бөлімі: Бұл үлкен паразитті қарапайымдылар тобы. Олардың ішінде адам мен жануарлардың қауіпті паразиттері көп. Тек паразитті тіршілік етеді, көпшілік жағдайда ерекше даму фазасы-спора түзеді, ол паразиттің сыртқы ортада бip иесінен екіншіге ауысу қызметін атқарады. Споратүзуші басқа паразитті қарапайымдылардан ерешелігі, тіршілік циклындағы спора кұрылысының өзгешелігі және ерекше фазасы-зоиттың ие клеткасына енуі. Және бүкіл тіршілік циклы кезеңінде қозғалыс органеллаларының болмауы. Тек гамета фазасында талшығы пайда болады.

Мақсаты мен_ міндеттері: Грегариналармен танысу үшін, ұн қоңызының личинкасын сойып, ішегінен уақытша препарат дайындау. Микроскоптың көмегімен препараттан грегариналарды табу. Грегариналардың құрылысымен, даму циклымен танысып, суретін салу. Споралылардың (кокцидия мен безгек плазмодиясы) даму циклымен танысу үшін, омыртқалылардың ішкі клетка паразиттерімен танысып, даму циклдарына талдау жасау. Ұрпақ алмасуына көңіл бөлу (жынысты және жыныссыз көбеюдің кезектесіп отыруы).
Құрал-саймандар: Ұн қоңызының личинкасының тipi грегариналары. Тұрақты гистологиялық препараттар (безгек плазмодиясы бар қан тамшысының жағындысы, қоянның кокцидиялармен зақымданған ішегінің кесіндісі). Микроскоптар, таблицалар.

Әр жұмысқа берілетін аудиториялық сағат көлемі - 1 сағат.
Есеп беру түрі ауызша, систематикасын жазу және суретін салу, кесте толтыру.

Сұрақтар тізiмi:
1. Грегариналардың құрылысының ерекшеліктері.
2. Грегариналардың даму циклындағы гамонтоциста және сизигий дегеніміз не?
3. Спорогония мен гаметогония дегеніміз не?
4. Редукциялық бөліну қай кезеңнен кейін болады?
5. Грегариналардың даму циклында қандай ерекшеліктер бар?
6. Паразитизм дегеніміз не?
7. Бip клеткалық организмнің құрылысына және даму циклына паразитпк өмір cypyi қандай өзгерістер береді?
8. Споралылардың даму циклы қандай сатылардан тұрады және қай кезең басым (гаплоидты ма әлде диплоидты ма)?
9. Споралылардың қай өкілдерінде ие алмасу болады?
10. Грегариналар, кокцидиялар және қанды споралылардың даму циклдарының ұқсастығы мен айырмашылығы?
Керекті әдебиеттер тізімi:
1. Дәуітбаева К. Ә. Омыртқасыздар зоологиясы. КР жоғары оқу орындарының қауымдастығы. Алматы, 2004.
2. Догель В.А. Зоология беспозвоночных. "Высшая школа" М., 1986.
3. Жизнь животных /под ред. Зенкевича Л.А./ Просвещение. М., 1968. Том 1-3.
4. Хаусман К. "Протозоология" Мир. М., 1988.
5. Дәуітбаева К.Ә., Исадыков Н.С., Минсаринова Б.К. "Омыртқасыздар зоологиясы пәнінің лабораториялық жұмыстарына арналған әдістемелік құрал". Қазақ университеті, А., 2000.
Кірпікшелі инфузория. Инфузория туфельканың құрылысы, систематикасы. Цитоплазмасындағы оргоноидтармен танысу.
Теориялық бөлімі: Инфузориялардың көпшілігі теңіздер мен тұщы суларда еркін тіршілік ететін қарапайымдылар. Аздаған түрлері жануарлардың симбионттары және паразиттері. Кірпікшелер - органеллалары біршама күрделі жүйелі жоғары құрылымды қарапайымдылар.

Мақсаты_ мен міндеттері: Инфузория туфелькасы, стилонихия, сувойка, стентордың құрылыстарымен танысып, суретін салу. Уақытша препараттан инфузорияларды тауып сыртқы және ішкі құрылысымен танысу. Цитоплазмадағы органоидтарымен танысу. Кірпікшелілердің орналасуына қарай инфузорияларды отряд тармағына бөлу. Олардың қозғалу, қоректену, осмос жүйесін реттейтін процестерін көру. Макронуклеус пен микронуклеусті мүқият қарап, инфузория қүрылысының суретін салу.

Құрал-саймандар: Тұщы суда Tipшілік ететін кірпікшелілер, тұрақты препараттар. Микроскоптар, таблицалар.

Әр жүмысқа берілетін аудиториялық сағат көлемі 1 сағат.

Есеп беру түрі ауызша, систематикасын жазу және суретін салу, кесте толтыру.

Сұрақтар тізімі:
1. Басқа қарапайымдыларға карағанда инфузориялардың күрделілігі неде?
2. Ядролық дуализм дегеніміз не?
3. Кірпікшелілердің құрылысының ерекшелігі қандай? Талшықтылардың жылжу аппаратынан қандай айырмашылықтары бар?
4. Кірпікшелілердің ас қорыту органоидтары мен ас қорыту процестерін төменгі сатыдағы қарапайымдылармен салыстырғанда қандай ерекшеліктер бар?
5. Қарапайымдылардың зәр шығару органоидтарын салыстыру.
6. Кірпікшелілердің ядролық аппаратының ерекшелігі неде?
7. Коньюгацияның биологиялық мәні неде? Конъюгация мен копуляцияның айырмашылықтары.
8. Тең кірпікшелілердің құрылысының ерекшеліктері
9. Әр түрлі кірпікшелілердің құрылысының ерекшеліктері
10. Кірпікше аппаратының функциялары.
11. Инфузориялардың классификациясының нeгiзi неде? 
Керекті әдебиеттер тізімі:
1. Даутбаева К. Ә. Омыртқасыздар зоологиясы. ҚР жоғары оку орындарының қауымдастығы. Алматы, 2004.
2. Догель В.А. Зоология беспозвоночных. "Высшая школа" М., 1986.
3. Жизнь животных /под ред. Зенкевича Л.А./ Просвещение. М., 1968. Том 1-3.
4. Хаусман К. Протозоология. Мир. М., 1988.
5. Дәуітбаева К.Ә., Исадыков Н.С., Минсаринова Б.К. "Омыртқасыздар зоологиясы пәнінің лабораториялық жұмыстарына арналған әдістемелік құрал". Қазақ университеті, А., 2000.
Қос қабатты, төменгі сатыдағы  жануарлар.

Тақырып 3. 1  сағат.  Губкалардың сыртқы және ішкі құрылысы (аскон, сикон, лейкон формаларының құрылысының ерекшелігі. Тұщы су гидрасымен теңіз гидроидты полиптері. Тіршілік циклдері. Сцифоидты медузалардың кұрылысы және тіршілік циклі. Маржан полиптерінің құрылысы.

Теориялық бөлімі: Ішекқуыстылар негізінен теңіз жануарлары, сирек тұщы суда бекініп және еркін жүзіп тіршілік етеді. Оларға жеке және колониалы полиптер, сонымен қатар медузалар жатады. Олар аз қозғалатын немесе қозғалмайтын тіршілікке бейімделген қарапайым құрылым белгілері бар. Ескектілер сияқты бұлар да сәулелі симметриялы, екіқабатты, ішек қуысы мен жүйке жүйесі бар. 1шек немесе гастральді куысының дамуына байланысты типтің аты берілген. Бұл ерекше ескектілерге де тән.

Мақсаты мен міндеттері: Тұщы су гидрасының және теңіз гидроидтық полиптері (полиптің және медузаның үрпақтары) күрылысымен танысу. 1. 1.Уақытша препараттан тipi гидраның қоректенуін, жылжуын және тітіркендіргіштерге жауап беруін бақылау. Гидраның сыртқы қүрылысын, аузы мен табан жағын, симметриясын қарау қажет және оған мән беріп, суретін салу. Тұрақты препараттан гидраның тканьдік күрылысын қарап эктодерма мен энтодерманың клеткаларының суретін салу. Гидраның көлденең және ұзынынан кесінділерін көріп, суретін салу. 2. Теңіз гидроидтық полиптік сатысымен  танысып, оның iшкi және сыртқы құрылысын көріп, әр гидранттың функциясымен танысу. Суретін салып, белгілеріне мән беру. Медуза сатысына қарай отырып, оның сыртқы жөне iшкі құрылысының суретін салу. Даму циклының кестесін салу.

Құрал-саймандар: Tipi гидралар, гидраның ұзынынан және көлденеңінен кесінділері бар гистологиялық препараттар. Обелия полиптерінің және теңіз гидроидты медузаларының карминмен боялған тұрақты препараттары.
Әр жұмысқа берілетін аудиториялық сағат көлемі- 1 сағат
Есеп беру түрі: ауызша, систематикасын жазу және суретін салу, кесте толтыру.

Сұрақтар тізімі;
1. Ішеккуыстылардың губкалармен салыстырғанда ұқсастықтары мен айырмашылықтары қандай?
2. Тұщы су гидрасының экто-, энтодерма клеткаларының дифференциациясы?
3. Гидраның көбею жолдары және дене симметриясы қандай?
4. Ішеккуыстылардың ас қорыту типтері (клеткалық, куыстық).
5. Гидраның мекені және олар немен қоректенеді? 
       Керекті әдебиеттер тізімі:
1. Дәуітбаева К. Ә. Омыртқасыздар зоологиясы. ҚР жоғары оқу орындарының қауымдастығы. Алматы, 2004.
2. Догель В.А. Зоология беспозвоночных. "Высшая школа" М., 1986.
3. Жизнь животных /под ред. Зенкевича Л.А./ Просвещение. М., 1968. Том 1-3.
4. Дәуітбаева К.Ә., Исадыков Н.С., Минсаринова Б.К. "Омыртқасыздар зоологиясы пәнінің лабораториялық жұмыстарына арналған әдістемелік құрал". Қазақ университеті, А., 2000.
5. Шарова И.Х. Зоология беспозвоночных. М., 2002.
Үш қабатты жануарлар
Тақырып 4. 1 сағат. Кірпікшелі құрттардың құрылысы. Дигенетикалық сорғыш құрттар мен таспа құрттар класы. Олардың құрылысы мен тіршілік циклы. Сиыр цепені, эхинококк.

Теориялық бөлімі: Бұл типтің көпшілік өкілдерінің денесі билатеральді симметриялы, паренхиматозды жануарлар. Денесі құрттәрізді, арқа-құрсақ бағытында жалпайған, көбіне пішіні тақта, таспа тәрізді болып келеді. Жалпақ құрттардың бip бөлігі еркін тіршілік етеді, көпшілігі- жануарлардың паразиттері.

Мақсаты мен міндеттері; Фиксацияланған планарияның сыртқы және ішкі құрылысымен танысып, оның суретін салу. Кесіндісі бар препараттан планарияның гистологиялық құрылысымен танысу. Оның үш қабаттан тұратындығын бақылау (эктодерма, энтодерма, мезодерма). Tepi-бұлшықет қапшығының құрылысын көріп, суретін салу. Сорғыштардың сыртқы құрылысымен және препараттың көмегімен бауыр сорғыштың ішкі кұрылысымен танысып, суретін салу (жыныс, ас қорыту және зәр шығару жүйесі). Таспа құрттардың сыртқы құрылысына қарап, сколекстердің қаруына және жетілген және жетілмеген буындардың құрылысын салыстыра отырып

суретін салу. Финналардың кұрылысына қарап, суретін салу. Оның солитерінің даму циклының суретін салу.

Құрал-саймандар: 1. Фиксацияланған ақ планария денесінің көлденең кесілген кесіндісінің гистологиялық және тотальдік препараттары. 2. Фиксацияланған сорғыштар. Сорғыш құрттармен жараланған ipi қара малдың бауыры. Тотальдық препараттар. 3. Фиксацияланған таспа құрттар, таспа құрттармен жараланған балықтардың препараттары, фиксацияланған эхинококк, финналар. Таспа құрттардың сколекстерінен жасалған және жетілген және жетілмеген (гермофродиттік) буындарының препараттары.

Әр жұмысқа берілетін аудиториялық сағат көлемі-1 сағат

Есеп беру түрі ауызша, систематикасын жазу және суретін салу.

Сұрақтар тізімі:
1. Жалпақ құрттардың негізгі сипаттамалары және оларды ішекқуыстылармен салыстырғанда дене құрылысында жаңа не пайда болады?
2. Жалпақ кұрттардың симметриясы және ол неге байланысты?
3. Tepi бұлшықет қапшығының кұрылымы неден тұрады?
4. Паренхиманың қандай туындылары бар?
5. Турбелляридің сезім мүшелері қалай дамыған? Турбеллярий мен медузаның көздерінің кұрылысын салыстырып, қайсысының көзінің құрылысы күрделі?
6. Турбелляридің жүйке жүйесі және зәр шығару жүйесі.
7. Сорғыштар, турбеллярилер, таспа кұрттардың ұқсастықтары, маңызы.
8. Паразиттік құрттардың даму циклының күрделенуі неде?
9. Аралық және аралық ие дегеніміз не?
10. Партеногенез және гетерогония, гипогенез және метаморфоз деген не?
11. Таспа кұрттардың жыныс жүйесінің құрылысы мен ұрықтануы, даму циклы. 
Керекті әдебиеттер тізімі:
1. Дәуітбаева К.Ә. Омыртқасыздар зоологиясы. ҚР жоғары оқу орындарының қауымдастығы. Алматы, 2004.
2. Догель В.А. Зоология беспозвоночных. "Высшая школа" М., 1986.
3. Жизнь животных /под ред. Зекевича Л.А./ Просвещение. М., 1968. Том 1-3
4. Дәуітбаева К.Ә., Исадыков Н.С., Минсаринова Б.К. "Омыртқасыздар зоологиясы пәнінің лабораториялық жұмыстарына арналған әдістемелк құрал". Қазақ университеті, А., 2000.
5. Шарова И.Х. Зоология беспозвоночных. М., 2002.
Тақырып 5. 1 сағат. Нағыз жұмыр құрттар немесе Нематодалар класы. Аскариданың ішкі және сыртқы құрылысы, тіршілік циклмен танысу. Түкті құрттар. Коловраткалардың даму циклы.

Теориялық бөлімі: Жұмыр немесе алғашқы қуысты кұрттар типі - жалпақ кұрттармен бipгe төменгі сатыдағы билатеральді жануарларға жататын, кеңінен таралған омыртқасыздар тобы. Немательминттердің арасында паразитті де, теңіздерді, тұщы суларда және топырақта мекендейтін еркін тіршілік ететіндер де көп кездеседі. Паразитті немательминттер барлық көпклеткалы жануарларда, сонымен қатар көптеген өсімдіктерде кездеседі. Алғашқы қуыс-схизоцель, паренхиманың ыдырауынан түзіледі, дене қабырғасы мен мүшелер арасын толтырып тұрады. Схизоцельдің пайда болуы-прогрессивті белгі, ол негізінен тасымалдау қызметін атқарады, зат алмасуын тездетеді.

Мақсаты мен міндеттері: Аскариданың кұрылысымен және тіршілік циклымен танысу. Түкті кұрттардың, коловраткалардың, скребнилердің құрылысымен танысу. Аскариданы сойып, оның анатомиялық құрылысын: асқорыту, жыныс жүйесін анықтау. Аскариданың көлденең кeciндіci мен жұмыртқаларын микропрепараттар арқылы қарап, оларды сипаттап, құрылысының суретін салу. Түкті құрттардың сыртқы құрылысымен танысып, тіршілік циклының суретін салу. Тамшы суда коловраткалардың тіршілік циклын қарап, ішкi және сыртқы құрылысының суретін салу керек. Гетерогония процесіне көңіл аудару қажет. Скребнилердің сыртқы құрылысына қараңыздар.

Құрал-саймандар: Фиксацияланған аскаридалар, көлденеңінен кесілген гистологиялық препараттар. Фиксацияланған түкті құрттар және скребнилер, тipi коловраткалар.

Әр жұмысқа берілетін аудиториялық сағат көлемі-1 сағат.

Есеп беру түрі: ауызша, систематикасын жазу және суретін салу, кесте толтыру.

Сұрақтар тізімі:
1. Таспа және жұмыр құрттардың үқсастықтары ме айырмашылықтары неде?
2. Алғашқы куыс дегеніміз не?
3. Аскариданың бұлшықет жүйесінің өзгешеліктері қандай?
4. Аскариданың жүйке жүйесімен, зәр шығару жүйесінің өзгешеліктері қандай?
5. Жұмыр құрттардың маңызы.
6. Түкті кұрттың тіршілік циклының ерекшеліктері қандай?
7. Жұмыр кұрттардың өкілдерінің маңызы қандай? Коловраткаларға қандай тіршілік циклы тән?
8. Коловраткалардың сыртқы құрылысында басқа жұмыр құрттардың өкілдерімен салыстырғанда қандай өзгeшeлiктep бар?
9. Партеногенез дегеніміз не? Аталық коловраткалардың тіршілік және кұрылысында қандай epeкшeлiктep бар?
Kepeктi әдебиеттер тізімі:
1. Дәуітбаева К.Ә., Омыртқасыздар зоологиясы. ҚР жоғары оқу орындарының қауымдастығы. Алматы, 2004.
2. Догель В.А. Зоология беспозвоночных. "Высшая школа" М., 1986.
3. Жизнь животных /под ред. Зенкевича Л.А./ Просвещение. М., 1968. Том 1-3.
4. Дәуітбаева К.Ә., Исадыков Н.С., Минсаринова Б.К. "Омыртқасыздар зоологиясы пәнінің лабораториялық жұмыстарына арналған әдістемелік құрал". Қазақ университет, А., 2000.
5. Шарова И.Х. Зоология беспозвоночных. М., 2002.
 Төртқабатты жануарлар.

Тақырып 6. 1 сағат. Аз қылтанды құрттардың құрылысы. Жауын құрты (сыртқы және ішкі құрылысы).

Теориялық.бөлімі: Буылтық құрттар- негізінен теңіздерде, сонымен қатар тұщы сулар мен құрлықта тіршілік етеді. Бұл қаңқасыз омытқасыздар тобы, сондықтан басқа жануарлардың қоректенуінде ерекше маңызы бар, ceбeбi қалдықсыз қорытылады. Сонымен қатар олардың барлығы биоценозда органикалық заттардың ыдырауына белсенді қатысып, биогенді зат айналымына үлесін қосады. Әcipece теңіз өкілдepi Әлемдік мұхиттың барлық кеңістігінде және шексіз тереңдікке (10-11 км) дейінгі барлық қабаттарда кездеседі.

Мақсаты мен міндеттері: 1. Жауын кұрттың сыртқы пішінін көріп, суретін салу   керек.   Жауын   кұртын   сойып,   оның   ішкі   мүшелерінің   орналасуын, құрылысын анықтап көріп, белгілеп, суретін салу. Жауын құртының көлденең кесіндісін микроскоппен қарап, оның дене қабаттарын ажырату және барлық белгілерін көрсетіп ішкі кұрылысының суретін салу. 2. Медициналық сүліктің дене құрылысымен танысып, ерекшеліктерін анықтау, суретін салу. Сүлікті сойып, анатомиялық кұрылысына қарап, ас қорыту, жүйке, жыныс, зәр шығару жүйелерін анықтап, суретін салу. Гистологиялық препараттардан сүліктің көлденең кесіндісін қарап, суретін салу.

Құрал-саймаңдар: Tipi жауын құрттар. Көлденең кесіндісіндегі гистологиялық препараттар. Tipi және жансыз cүлiктep, көлденең кесіндісіндегі тұрақты гистологиялық препараттар.

Әр жұмысқа берілетін аудиториялық сағат көлемі 1 сағат.

Есеп беру түрі ауызша, систематикасын жазу және суретін салу, кесте толтыру.

Сұрақтар тізімі:
1. Целомның, жұмыр құрттың алғашқы қуысынан айырмашылығы неде?
2. Мезодерманың дифференциациясы, оның буылтық құрттардағы туындылары.
3. Буылтық құрттардың жүйке жүйесі мен зәр шығару жүйелерін және олардың жалпақ құрттардан айырмашылығы.
4. Жауын құртының зәр шығару, жыныс жүйелері.
5. Буылтық құрттардың табиғаттағы маңызы.
6. Cүлiктepдiң сыртқы құрылысының басқа буылтық құрттардан айырмашылығы?
7. Сүліктердің өмip сүру типi және оның маңызы.
8. Сүліктердің денесіндегі екінші куыстың өзгеруінің ceбeбi неде?
9. Сүліктің ас қорыту жүйесінің ерекшеліктері
10. Қан айналу жүйесі мен целомның арасында қандай байланыс байқалады?
Керекті әдебиеттер тізімі:
1. Дәуітбаева К.Ә. Омыртқасыздар зоологиясы. ҚР жоғары оқу орындарының қауымдастығы. Алматы, 2004.
2. Догель В.А. Зоология беспозвоночных. "Высшая школа" М., 1986.
3. Жизнь животных /под ред. Зенкевича Л.А./ Просвещение. М., 1968. Том 1-3.
4. Дәуітбаева К.Ә., Исадыков Н.С., Минсаринова Б.К. "Омыртқасыздар зоологиясы пәнінің лабораториялық жұмыстарына арналған әдістемелік құрал". Қазақ университеті, А., 2000.
5. Шарова И.Х. Зоология беспозвоночных. М., 2002.
Тақырып 8. 1 сағат. Өзен шаянының  сыртқы және ішкі құрылысы. Аятарын ыдырату.
Теориялық бөлімі: Буынаяқтылар типіне тepi жабыны тығыз хитинді және буынды аяқтары бар, денесі сегменттелген жануарлар жатады. Бұл Жер жүзінде кеңінен таралған, алуантүрлі әpi сандық көрсеткіші өте жоғары жануарлар тобы. Қазіргі кезде 1 млн-нан артық түpi белгілі, барлық басқа жануар типінен саны бірнеше есе артық. Соның ішінде шаянтәрізділер - негізінен суда мекендейтін, алуантүрлі, әрі саны жағынан көп буынаяқтылар. Олардың қазіргі кезде шамамен 40 мыңға жуық түрі белгілі.

Мақсаты мен міндеттері: Өзен шаянының сыртқы құрылысымен танысу үшін дене бөлімдерін анықтап, сол бөлімдеріндегі орналасқан аяқтарының құрылысын көру керек. Өзен шаяндарының аяқтарын ұқыпты түрде жіктеп

алып, оларды ретімен орналастырып, суретін салу. Өзен шаяны сойып, ішкi мүшелерін қарау. Оның бұлшықет, асқорыту, тыныс алу, қан айналу, жыныс, зәр шығару, жүйке жүйелерін көріп, оларды белгілеп, сойылған өзен шаянының суретін салу.

Құрал-саймандар: Фиксацияланған өзен шаяны.
Әр жұмысқа берілетін аудиториялық сағат көлемі-1 сағат.
Есеп беру түрі: ауызша, систематикасын жазу және суретін салу, кесте толтыру.

Сұрақтар тізімі: 

1. Өзен шаянының сыртқы құрылысындағы буылтық құрттарға тән белгілер қандай?

2. Буынаяқтылардың аяқ құрылысы және гомономды немесе гетерономды сегменттерінің айырмашылықтары?
3. Буынаяқтылардың онтогенезінің айырмашылықтары.
4. Шаян тәрізділердің негізгі белгілері.
5. Өзен шаянының ас қорыту жүйесінің ерекшеліктері?
6. Өзен шаянының зәр шығару мүшелерінің ерекшеліктері?
7. Буылтық құрттармен салыстырғанда өзен шаянының қан айналу жүйесінде қандай өзгешеліктер пайда болады?
8. Өзен шаянының тыныс алу жүйесі.
9. Буылтық құрттар мен өзен шаянының жүйке жүйелерін салыстыру. 
Керекті әдебиеттер тізімі;
1. Дәуітбаева К. Ә. Омыртқасыздар зоологиясы. ҚР жоғары оқу орындарының қауымдастығы. Алматы, 2004.
2. Догель В.А. Зоология беспозвоночных. "Высшая школа" М., 1986.
3. Жизнь животных /под ред. Зенкевича Л.А./ Просвещение. М., 1968. Том 1-3.
4. Дәуітбаева К.Ә., Исадыков Н.С., Минсаринова Б.К. "Омыртқасыздар зоологиясы пәнінің лабораториялық жұмыстарына арналған әдістемелік құрал". Қазақ университеті, А., 2000.
5. Шарова И.Х. Зоология беспозвоночных. М., 2002.
Тақырып 9. 1 сағат. Шаянтәрізділердің алуан түрлілігі. Желбезекаяқты шаяндардың және су бүргелердің құрылысы.

Теориялық бөлімі: Шаянтәрізділер суқоймалардың барлық типтерінде: теңіздер мен мұхиттардың ең терең шұңқырына дейін, өзендер мен көлдерде, шалшықтарда, жер асты суларында кездеседі. Көпшілігі су түбінде немесе планктон құрамында мекендейді. Бұлар негізінен белсенді жүзушілер немесе жорғалайтын жануарлар. Сонымен қатар қозғалыссыз, бекініп тіршілік ететіндері де кездеседі. Кейбір шаянтәрізділер құрлықта мекендеуге бейімделген. Мысалы, есекқұрттар топырақтың түрлі қабаттарында, тіпті шөлде де кездеседі. Онда олар тығылып, терең індер қазып тіршілік етеді. Арасында су омыртқасыздары мен балықтардың паразиттері аз кездеспейді. Шаянтәрізділердің су экосистемасының биологиялық зат айналымында, суларды биологиялық тазартылуында, сонымен қатар қоректік объект ретінде кәсіптік маңызы зор.

Мақсаты мен міндеттері; Желбезекаяқты шаянтәрізділердің сыртқы және ішкі құрылысымен танысу үшін мысалға қалқаншалар мен дафнияларды алу. Қалқаншалардың сыртқы құрылысымен танысып, суретін салып, белгілеп көрсету. Дафнияның iшкі және сыртқы құрылысымен танысып, суретін салып, белгілеу.

Құрал-саймандар: Фиксацияланған қалқаншалар, тipi дафниялар. Әр жұмысқа берілетін аудиториялық сағат көлемі-1сағат. Есеп беру түрі: ауызша, систематикасын жазу және суретін салу, кесте толтыру.

Сұрақтар тізімі:

1. Дафниялар мен қалқаншалардың ұқсастықтары мен айырмашылықтары.
2. Дафнияның тіршілік циклы.
3. Дафнияның ұрпағындағы цикломорфоздық өзгеріс дегеніміз не?
4. Тармақмұрттылардың табиғаттағы маңызы. 
Kepeкті әдебиеттер тізімі:

1. Дәуітбаева К. Ә. Омыртқасыздар зоологиясы. ҚР жоғары оұу орындарының қауымдастығы. Алматы, 2004.
2. Догель В.А. Зоология беспозвоночных. "Высшая школа" М., 1986.
3. Жизнь животных /под ред. Зенкевича Л.А./ Просвящение. М., 1968. Том 1-3.
4. Дәуітбаева К.Ә., Исадыков Н.С., Минсаринова Б.К. "Омыртқасыздар зоологиясы пәнінің лабораториялық жұмыстарына арналған әдістемелік құрал". Қазақ университеті, А., 2000.
5. Шарова И.Х. Зоология беспозвоночных. М., 2002.
Тақырып 10. 1 сағат. Өрмекші тәрізділердің сыртқы құрылысы және алуан түрлілігі. Басқа буынаяқтылардан айырмашылығы. Өрмекшітәрізділердің алуантүрлілігі. Құршаян, пішенші, түкті бүйі, кенелер.

Теориялық бөлімі: Өрмекшітәрізділер- баскеудесі ipi құрлық хелицералылары. Онда олардың қысқыштәрізді немесе тырнақтәрізді хелицералары, ұзын педипальпалары және төрт жұп ұзын жүргіш аяқтары бар. 63 мыңға жуық түpi бар, негізінен құрлықта, топырақ пен өсімдіктерде мекендейтін буынаяқтылар. Арасында екіншілей су мекендеушілері, сонымен қатар жануарлар мен өсімдіктердің паразиттері кездеседі. Өрмекшітәрізділердің жиі кездесетдері: құршаяндар, сольпугалар, өрмекшілер, пішеншілер және әртүрлі кенелер. Көптеген өрмекшітәрізділерге өрмек бездерінен бөлетін ерекше өрмек жіптері тән. Өрмек жіптері өрмекшітәрізділер өмірінде маңызды роль атқарады: қорегін ұстауда, жауынан қорғануда, ұрпақтарының таралуында.

Мақсаты мен міндеттері: Өрмекшітәрізділердің сыртқы құрылысының, денесінің сегменттелуін, ауыз аппаратының, аяқтарының құрылысының алуан түрлілігін көріп, танысу. Құршаяндардың сыртқы құрылысын қарап, денесінің сегменттелуін, хелицера аппаратын анықтап қарап, суретін салу. Солпугалардың, жалған құршаяндардың, нағыз өрмекшілердің, кенелердің денесінің сыртқы құрылысын анықтап, суретін салу.

Құрал-саймандар: Фиксацияланған өрмекшітәрізділер: құршаяндар, сольпугалар, Жалған құршаяндар, пішенілшер, өрмекшілер, кенелер.
Әр жұмысқа берілетін аудиториялық сағат көлемі-1 сағат.
Есеп беру түрі: ауызша, систематикасын жазу және суретін салу, кесте толтыру.

Сұрақтар тізімі:
1. Хелицералылар тип тармағының негізгі белгілері.
2. Қарапайым өрмекшіртәрізділердің денесінің сегменттелуінің қандай ерекшеліктері бар?
3. Жоғары сатыдағы өрмекшітәрізділер өкілдерінің денесінің сегменттелу ерекшеліктері қандай?
4. Жерде жүруге бейімделген өрмекшілердің неігзгі белгілері неде?
5. Өрмекшітәрізділердің тәжірбиедегі маңызы.

Керекті әдебиеттер тізімі:

1. Дәуітбаева К.Ә. Омыртқасыздар зоологиясы. ҚР жоғары оқу орындарының қауымдастығы. Алматы, 2004.
2. Догель В.А. Зоология беспозвоночных. "Высшая школа" М., 1986.
3. Жизнь животных /под ред. Зенкевича Л.А./ Просвещение. М., 1968. Том 1-3.
4. Дәуітбаева К.Ә., Исадыков Н.С., Минсаринова Б.К. "Омыртқасыздар зоологиясы пәнінің лабораториялық жұмыстарына арналған әдістемелік құрал". Қазақ университеті, А., 2000.
5. Шарова И.Х. Зоология беспозвоночных. М., 2002.
Тақырып 11. 1 сағат. Насекомдар класы. Олардың сыртқы, ішкі құрылысы. Насекомдардың сыртқы құрылысының еркшеліктерін – бас кеуде, құрсақ бөлімдерінің сегменттелуін талдау. Аяқтарын, мұртшаларын, ауыз аппараттарын, әртүрлі қанаттарын қарап, жүйкелену схемасын және ерекшеліктеріне көңіл бөліп, оларды белгілеу.

Теориялық бөлімі: Кеңірдектыныстылар, немесе кеңірдектілер- құрлық жануарлары. Бұл тип тармағына көпаяқтылар мен насекомдар жатады. Тип тармағының аталуының ceбeбi, олардың тыныс алу мүшелері кеңірдек (трахея). Бірақ кейбір ұсақ өкілдерінің керегі жоқ, сондықтан тepici арқылы тыныс алады. Кеңірдектілер арасында екіншілей суда мекендеушілері кездеседі (су қоңыздары, инеліктер личинкасы), бірақ олардың кеңірдектері сақталған. Бұл олардың ата-тегінің құрлықта мекендегендігін көрсетеді.

Мақсаты мен міндеттері: Насекомдардың сыртқы құрылысының ерекшеліктерін - бас, көкірек, құрсақ бөлімдерінің сегменттелуін талдаңыздар. Қарапайым және арнайы ауыз аппаратының құрылысын көріп, суретін салу. Насекомдардың әр түрлі типті аяқтарының құрылысын қарап, бунақтық бөлімдерге бөлшектеу және мән бере отырып суретін салу. Әр түрлі қанаттарды қарап, жүйкелену схемасына және ерекшеліктеріне көңіл бөліп, оларды белгілей отырып, суретін салу. Насекомдарды сойып, iшкi мүшелер жүйесін көріп, мән бер отырып, суретін салу.

Құрал-саймандар: Фиксацияланған немесе кептірілген насекомдар (тік қанаттылар, қоңыздар, тарақандар). Қарапайым және арнайы ауыз аппараттарының құрылысын көріп, суретін салу. Әр типті аяқтардың және қанаттардың құрылысы бар дайын препараттар. Инъекция арқылы фиксацияланған насекомдар (шегіртке, жасыл шегіртке, қара тарақан, қоңыз).

Әр жұмысқа берілетін аудиториялық сағат көлемі-1 сағат.

Есеп беру түрі ауызша, систематикасын жазу, суретін салу, кесте толтыру.

Сұрактар тізімі:

1.Насекомдардың денесінің бөлімінің ерекшеліктері мен басқа тип тармағы өкілдерімен салыстырғандағы айырмашылықтары мен ұқсастықтары.
2.Насекомдардың қанша жұп аяқтары бар және олар қалай орналасқан?
3.Насекомдардың ауыз аппараттары қандай бөлшектерден тұрады?
4.Насекомдардың кеміргіш ауыз аппаратының қандай ерекшеліктері бар?
5.Teciп сорғыш, сорғыш, жалағыш және басқа ауыз аппарат типтерінің айырмашылықтары мен ұқсастықтары.
6.Қай ауыз аппараты қарапайым және оның ceбeбi неліктен?
7.Насекомдардың аяқтарының әр түрлі болуы және ол неге байланысты?
8.Насекомдардың қанаттарының пайда болуы және эволюция процесінде насекомдардың қанаттарының жүйкеленуінің өзгерістері.

9.Насекомдардың тыныс алуы. Оларда респираторлы-моторлық аппарат бар ма?
10.Кеңірдек жүйесі қай ұрық жапырақшасының туындысы?
11.Насекомдардың ас қорыту, зәр шығару жүйесі?
12.Насекомдарда жүрек бар ма? Бар болса оның құрылысы және қан айналу

жүйесі қандай типті? 

13.Насекомдардың жүйке жүйесінің типі. Сезім мүшелері қалай жетілген?

Керекті әдебиеттер тізімi:

1. Дәуітбаева К.Ә. Омыртқасыздар зоологиясы. ҚР жоғары оқу орындарының қауымдастығы. Алматы, 2004.
2. Догель В.А. Зоология беспозвоночных. "Высшая школа" М., 1986.
3. Жизнь животных /под ред. Зенкевича Л.А./ Просвещение. М., 1968. Том 1
4. Дәуітбаева К. Ә., Исадыков Н.С., Минсаринова Б.К. "Омыртқасыздар зоологиясы пәнінің лабораториялық жұмыстарына арналған әдістемелік құрал". Қазақ университеті, А., 2000.
5. Шарова И.Х. Зоология беспозвоночных. М., 2002.
Тақырып 12. 1 сағат. Насекомдардың толық түрленіп дамуы. Жұмыртқа-дернәсіл-қуыршақ-имаго. Дернәсілдердің және қуыршақтардың типтері. Насекомдардың шала түрленіп дамуы. Жұмыртқа – дернәсіл- 1,2,3,4,5- имаго.

Теориялық бөлімі: Насекомдар - кеңірдектілердің және жалпы буынаяқтылардың ішіндегі жоғары дамыған жануарлар. Бұл олардың құрлықта жақсы бейімделуіне байланысты. Құрлықтың барлық экологиялық мекен орталарында кездеседі. Кейбірі суға қайта еніп, тұщы су қоймаларында ерекше роль атқарады. 1 млн-нан аса түрлері белгілі. Бұл Жер шарындағы түрлері мен особьтар саны жағынан, сонымен қатар кеңістікте таралуы мен экологиялық дифференциациясы жөнінен алда келе жатқан жануарлар.

Мақсаты мен міндеттері: Насекомдардың постэмбрионды дамуының өзгешелігімен танысу. Насекомдардың екі түрлі типтерінің дамуындағы айырмашылықтарын нимфаның, дернәсілдің, қуыршақтардың құрылысындағы ерекшеліктері және ересек түрінен айырмашылықтарын анықтау.

Құрал-саймандар: Насекомдардың жұмыртқалары, әр түрлі типті дернәсілдер, қуыршақтар.

Әр жұмысқа берілетін аудиториядық сағат көлемі-1 сағат.

Есеп беру түрi: ауызша, систематикасын жазу және суретін салу, кесте толтыру.

Сұрақтар тізімі:
1. Эмбрионды және постэмбрионды даму дегеніміз не?
2. Шала және толық түрленіп дамудың айырмашылықтары мен өзгерістері.
3. Метаморфоз дегеніміз не? Метаморфоз кезінде қандай процестер өтеді?
4. Дернәсілдің даму кезіндегі биологиялық маңызы.
Kepeктi әдебиеттер тізімі:
1. Дәуітбаева К.Ә. Омыртқасыздар зоологиясы. ҚР жоғары окқу орындарының қауымдастығы. Алматы, 2004.
2. Догель В.А. Зоология беспозвоночных. "Высшая школа" М., 1986.
3. Жизнь животных /под ред. Зенкевича Л.А./ Просвящение. М., 1968. Том 1-3.
4. Дәуітбаева К.Ә., Исадыков Н.С., Минсаринова Б.К. "Омыртқасыздар зоологиясы пәнінің лабораториялық жұмыстарына арналған әдістемелік құрал". Қазақ университеті, А., 2000.
5. Шарова И.Х. Зоология беспозвоночных. М., 2002.
Тақырып 13. 1 сағат. Моллюскалар. Жүзім ұлуы мен айқұлақтың сыртқы, ішкі құрылысы. Басаяқтылардың сыртқы құрылысы 

Теориялық бөлімі: Моллюскалар, буылтық құрттар тәрізді трохофоралы целомды жануарлар. Соған байланысты олардың мынадай ортақ белгілері бар: алғашқы билатеральді симметрия, екіншін дене қуысы-целом және оның туындылары - целомодуктылар, спиральді бөлшектенуі, трохофоратәрізді личинкалары. Буылтық құрттардан айырмашылығы, моллюскалардың сегменттелмеген (аметамерлі) денесі. Тек моллюскалардың кейбір қарапайым класының мүшелерінің құрылысында метамерия байқалады.

Мақсаты мен міндеттері: Тақтажелбезектілер мен жұмсақ денелерінің сыртқы және ішкі құрылысымен танысу. Ticciз моллюсканың бақалшағының сыртқы және ішкі құрылысындағы "құлпына" көңіл аударыңыз. Ticciз моллюсканың денесін сойып, анатомиялық құрылысын және мантиялық комплекс мүшелерін көріп, суретін салу. Құрсақаяқтылардың сыртқы және iшкі құрылысымен танысу. Ұлудың бақалшағының құрылысына қарап, оның ішінде қалай орналасқанын көрін, сойып, ішкi мүшелерімен танысып, суретін салу. Басаяқтылардың құрылысымен, табиғаттағы алуан түрлілігімен және маңызымен танысу. Басаяқтылардың сыртқы морфологиясын: дене бөлімдерін, олардың ішінде мен орналасуын, қолдарын, олардың санын, пішінін, көзін, сезім шұңқыршасы мен ауыз тесігін, воронкасын кальмар, каракатица, осьминог арқылы танысу қажет. Кальмардың сыртқы ерекшелігі- жүзу қанатына көңіл аудару керек. Кальмардың бауыр жағындағы мантиясын кесіп алып, қуысындағы мүшелерді ктенидия, аналь, бүйрек, жыныс тесіктерін көріп, суретін салу керек.

Құрал-саймандар: Фиксацияланған тicciз моллюскалар, глохидиялар-моллюска дернәсілі. Фиксацияланған жүзім ұлуы, кальмар, каракатица, сегізаяқтылар.

Әр жұмысқа берілетін аудиториялық сағат көлемі-1 сағат.

Есеп беру түрі: ауызша, систематикасын жазу және суретін салу, кесте толтыру.

Сұрақтар тізімі:
1. Тақтажелбезекті моллюскалардың бақалшағының құрылысы қандай?
2. Мантия комплексі дегешміз не және оның функциясы қандай?
3. Ticciз моллюсканың ас қорыту жүйесінің өзгешеліктері және қоректенуі?
4. Ticciз моллюсканың өсіп-өнуі.
5. Моллюскалардың жүйке жүйесі қандай типке жатады?
6. Моллюскалардың бүйрегі-нефридия ма, әлде целомодукты ма?
7. Құрсақаяқтылардың денесінің симметриясы қандай?
8. Мантия қуысының эпителий қабаты- эктодермальды ма,  энтодермальды ма?
9. Құрсақаяқтылардың висцеральді комиссураларының (хиастоневрия) қиылысуын қалай түсіндіруге болады?
10. Ұлулардың көпшілік түрінде неге 6ip ғана жүрекше бар?
11. Моллюскалардың қандай сезім мүшелері төн?
12. Моллюскалардың тәжірибедегі маңызы қандай?
Kepeктi әдебиеттер тiзiмi:
1. Дәуітбаева К. Ә. "Омыртқасыздар зоологиясы" Окулық, ҚР жоғары оку орындарының қауымдастығы. Алматы, 2004.
2. Догель В.А. Зоология беспозвоночных. "Высшая школа" М., 1986.
3. Жизнь животных/под ред. Зекевича Л.А./ Просвящение. М., 1968. Том 1-3.
4. Дәутбаева К.Ә., Исадыков Н.С., Минсаринова Б.К. "Омыртқасыздар зоологиясы пәнінен лабораториялық жұмыстарына арналған әдістемелік құрал". Қазақ университеті, А., 2000.
5. Шарова И.Х. Зоология беспозвоночных. М., 2002.
Тақырып 14. 1 сағат. Теңіз жұлдызы. Сыртқы, ішкі, амбулакральды жүйесі.

Теориялық бөлімі: Тікентерілер- екіншіауызды ежелгі, қарапайым және сонымен қатар өзгеше ерекше жануарлар тобы. Бұл тенізде бекініп немесе аз қозғалып тіршілік ететін жануарлар. Сыртынан тікентерілер ешбір жануарға ұқсамайды. Олардың ерекшелігі атынан белгіленіп тұр: теңіз жүлдыздары, теңіз лалагүлдері, жыланқұйрықтылар, теңіз кірпілері, теңіз қиярлары. Қазіргі кезде шамамен 6 мыңға жуық түрлері тұзды теңіздердің түрлі терендіктерінде таралған. Одан да көп түрлері қазба қалдықтарынан белгілі. Морфоэкологиялық алуантүрлілігіне қарамастан, тікентерілердің қүрылысының жалпы жобасы 6ip.

Мақсаты мен міндеттері: Теңіз жұлдызының сыртқы кұрылысын сипаттағанда денес бессәулелі симметриясына көңіл аударған жөн. Теңіз жұлдызын сойып, iшкі мүшелерінің кұрылысын қарап, суретін салу. Теңіз кірпілерінің сыртқы құрылысымен танысқанда сауытының күрылысын зерттеп білу керек.

Кұрал-саймандар: Фиксацияланған теңіз жұлдыздары, теңіз кірпілері.
Әр жұмысқа берілетін аудиториялық сағат көлем1-1 сағат.

Есеп беру түрі ауызша, систематикасын жазу және суретін салу, кесте толтыру.

Сұрақтар тізімі:
1. Тікентерілердің денесінің симметриясы қандай?
2. Амбулакральді жүйесі қалай орналасқан? Оның функциясы?
3. Амбулакральді жүйесі қалай пайда болады?
4. Тікентерілердің зәр шығару жүйесі туралы не айтуға болады?
5. Тікентерілердің қан айналу және жүйке жүйесінің орналасу тәртібі қалай?
6. Ересек тікентерілердің билатералының симметриясы неден көрінеді?
7. Тікентертерілілердің эмбриондық дамуының ерекшеліктері
8. Тікентерілерді неге екінші ауыздыларға жатқызады?
9. Ұрықтану және өсіп-өну ерекшеліктері.
Керекті әдебиеттер тізімі:
1. Дәуітбаева К. Ә. Омыртқасыздар зоологиясы. ҚР жоғары оку орындарының қауымдастығы. Алматы, 2004.
2. Догель В.А. Зоология беспозвоночных. "Высшая школа" М., 1986.
3. Жизнь животных /под ред. Зенкевича Л.А./ Просвещение. М., 1968. Том 1-3.
4. Дәуітбаева К.Ә., Исадыков Н.С., Минсаринова Б.К. "Омыртқасыздар зоологиясы пәнінен лабораториялық жұмыстарына арналған әдістемелік құрал". Қазақ университет, А., 2000.
5. Шарова И.Х. Зоология беспозвоночных. М., 2002.

